
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013  ԹՎԱԿԱՆԻ  ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ
<<Հայաստանի Հանրապետության 2014 թվականի պետական բյուջեի մասին>> Հայաստանի Հանրապետության օրենքի 11-րդ  հոդվածի 16-րդ կետին համապատասխան` Հայաստանի Հանրապետության կառավարությունը որոշում է.
1.  Գերմանիայի զարգացման վարկերի (KFW) բանկի աջակցությամբ իրականացված ՀՀ Շիրակի (Գյումրի) և ՀՀ Լոռու (Վանաձոր) մարզերի ջրամատակարարման և ջրահեռացման համակարգերի վերականգնման ծրագրերի (I փուլ) գծով առաջացած համապատասխանաբար` 726,716.0 հազ. դրամ և 190,737.1 հազ. դրամ հարկային պարտավորությունների կատարումն ապահովելու նպատակով Հայաստանի Հանրապետության 2014 թվականի պետական բյուջեի և Հայաստանի Հանրապետության կառավարության 2013 թվականի դեկտեմբերի 19-ի <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>> N 1414–Ն որոշման ցուցանիշներում կատարել փոփոխություններ` համաձայն NN 1,2,3,4,5 և 6 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	
1) ԻՐԱՎԱԿԱՆ ԱԿՏԻ ՀԻՄՆԱՎՈՐՈՒՄԸ

	1.
	Անհրաժեշտությունը. ՀՀ ԿԱ ջրային տնտեսության պետական կոմիտեի 31.10.2013թ. N 1/4.2/16423-13 գրության համաձայն «Դորոժնիկ» ՍՊԸ-ի կողմից «Շիրակ–ջրմուղկոյուղի» և «Լոռի-ջրմուղկոյուղի» ՓԲԸ-ների համար I փուլի ծրագրի գծով կատարված աշխատանքների արդյունքում ընկերություններում առաջացել են «Դորոժնիկ» ՍՊԸ-ի հանդեպ ԱԱՀ-ի գծով լրացուցիչ պարտավորություններ 917,453.1 հազ. դրամի չափով։

	2.
	    Ընթացիկ իրավիճակը և խնդիրները. 

  «Դորոժնիկ» ՍՊԸ-ի կողմից «Շիրակ–ջրմուղկոյուղի» և «Լոռի-ջրմուղկոյուղի» ՓԲԸ-ների համար կատարված աշխատանքների արդյունքում ընկերություններում առաջացել են «Դորոժնիկ» ՍՊԸ-ի հանդեպ ԱԱՀ-ի գծով լրացուցիչ պարտավորություններ 917,453.1 հազ.դրամի չափով, որի վճարումն ապահովելու համար համար, ըստ բյուջետային ընթացակարգերի, անհրաժեշտ է կառավարության համապատասխան որոշման ընդունումը: 

	3.
	Տվյալ բնագավառում իրականացվող քաղաքականությունը. Նախագիծը չի ներառում բնագավառում իրականացվող գործող քաղաքականության փոփոխություն: 

	4.
	Կարգավորման նպատակը և բնույթը. Նախագծի նպատակն է ՀՀ 2014 թվականի պետական բյուջեում համապատասխան փոփոխությունների իրականացումը, որի համար առկա են բոլոր իրավական հիմքերը: 

	5.
	Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը. Նախագծի ընդունմամբ պայմանավորված ակնկալվող արդյունքը առաջացած հարկային պարտավորությունների կատարման ապահովումն է:

	2) Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքը

	
	Վերը նշված որոշման նախագծի ընդունումը չի հանգեցնում է ՀՀ 2014 թվականի պետական բյուջեի տարեկան եկամուտների և ծախսերի գծով ծրագրային ցուցանիշների փոփոխության:

	3) Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և/կամ լրացումների անհրաժեշտությունը. Վերը նշված որոշման նախագծի ընդունումն չի առաջացնում այլ իրավական ակտերում փոփոխություններ: 

Նախագծի մշակման համար կիրառված իրավական ակտերն են` <<Հայաստանի Հանրապետության 2014 թվականի պետական բյուջեի մասին>> ՀՀ օրենքը, <<Բյուջետային համակարգի մասին>> ՀՀ օրենքը, ՀՀ կառավարության 2012 թվականի դեկտեմբերի 19-ի N 1414-Ն որոշումը:

	2.
	Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է միջազգային պայմանագրերով ստանձնած պարտավորություններին:

	4) Պետական բյուջեում ազդեցության գնահատման, հասարակության մասնակցության մասին տեղեկանքի և նախագծի վերաբերյալ ստացված դիտողությունների ընդունման կամ չընդունման վերաբերյալ ամփոփաթերթի սահմանված ձևաչափը սույն նախագծի դեպքում կիրառելի չէ:

















